Rapport ta’ #Hidma: Kunsill Lokali #ad-Dingli 2010

Tmexxija Serja

[I-Kunsill Lokali ta' #ad-Dingli matul dawn I-ahhar snin dejjem kellu pozizzjoni finanzarja tieghu tajba.
ll-bank loan ta’ €70,000 sabiex jitlesta I-bini Amministrattiv tal-Kunsill issa giet imhallsa kollha. II-
pagamenti ta' din il-bank loan dejjem thallsu fil-hin u I-ahhar pagament sar propju fix-xhar ta’ Mejju
2010.

[I-Kunsill dejjem mexa mal-ligijiet finanzjarji tieghu, u dan anke skont kif jixhed mir-rapporti li jsiru
mill-awdituri tal-Gvern Centrali kull sena.

Skont ir-rapporti pprezentati lill-Kunsill Lokali jidher li I-Kunsill Lokali mexa fuq il-budgets tieghu ghal
matul din is-sena u spi¢céa b'surplus akkomolattiv.

Minn zmien ghal zmien il-Kunsill Lokali jippubblika r-rivista tieghu fejn kemme-il darba tinghad il-
pozizzjoni finanzjarja. Matul din il-laggha tal-lokalita, fejn ghaliha ta’ kull sena jkunu mistiedna r-
residenti Dinglin kollha, issir spjega dettaljata tal-finanzi tal-Kunsill Lokali mill-Awditur.

Infrastruttura

F'dan il-gasam isir xoghol ta’ manutenzjoni regolari b’mod specjali fuq it-toroq tal-kampanja. Saru
wkoll xi trejgiet fil-kampanja sabiex jitjieb |-access ghall-bdiewa Dinglin, ezempju Triq tal-Kalkara.
Dan jiffacilita I-hidma taghhom b’mod specjali fix-xhur tax-xitwa.

Sar ukoll major patching fi Trig tal-Lhudi u Triq il-Ghajn. Sar resurfacing ta’ Triq il-Liedna u
manutenzjoni fuq ir-resurfacing tas-servizzi kollha fi Trig Guza Ellul Mercer, fejn f'din tal-ahhar
tlestew xoghlijiet ta’ bankini. Saru wkoll bankini godda fi Trig Santa Marija.

[I-Kunsill Lokali kien kawtel hafna f'dan il-qasam, u dan huwa dovut ghad-diversi weghdiet i saru
mill-Gvern Centrali ghal dan is-settur. Fil-budget tas-Sena 2009/10 il-Gvern habbar li kien ser jaghti I-
possibilita lill-Kunsilli Lokali jippartec¢ipaw f'Public Private Partnership flimkien ma’ kuntratturi f'dan
il-gasam.

Fil-fatt il-Kunsilli Lokali ta’ #ad-Dingli ghamel din it-talba li giet acc¢ettata u propju wara li I-kuntrattur
gie maghzul, saru l-permessi mehtiega sabiex ix-xoghol jibda minnufih. Il-hames toroq li ser ikunu
ged isiru (resurfacing u bankini godda; ser isiru servizzi godda ta’ ilma u drenagg) fil-lokalita matul
din is-sena huma:

- Trig il-Kbira (hija d-dahla prinéipali u wahdanija fil-lokalita — hija I-akbar trig ukoll)
- Trigil-Ghajn (huwa I-hrug principali mil-lokalita)

- Sqaqil-MUSEUM

- Ta’ Sabbat [ix-xoghol inbeda]

- Tal-Hbula [ix-xoghol inbeda]

Dan huwa stmat li ser ikun I-akbar investiment infrastrutturali li gatt sar fil-lokalita ta’ Had-Dingli,
total ta’ €300,000. ll-kuntratt jistipula li dawn it-toroq isiru fil-perjodu bejn Awwissu 2010 u Lulju
2011.



Saret applikazzjoni mal-MEPA sabiex jigu utilizzati |I-fondi tal-UIF, u dan bil-hsieb li jinbnew mill-gdid
il-bankini gewwa Phase 2 tal-Qasam tal-Bini. Din giet accettata u fil-jiem li gejjin ghandu jigi ffirmat il-
kuntratt u eventwalment isiru x-xoghlijiet.

[I-Kunsill Lokali ghadu kemm lesta process ta’ konsulatazzjoni pubblika fug 5 zoni fejn huwa mehtieg
li jkunu implimentati traffic junctions. Fil-fatt diga’ saru dawk ta’ Misrah Suffara k/m Trig San Pawl
tal-Pitkali u dik quddiem i¢c-Cimiterju.

Saret ukoll talba formali lill-MRRA sabiex isir tisbih fil-qalba tar-rahal. Gew mibghuta I-panti u stimi
relatati. Ser inkunu ged insegwu din it-talba u f'’kaz ta’ risposta fin-negattiv, ninfurmaw lill-pubbliku
b’dan kollu.

Gew accettati wkoll applikazzjonijiet sabiex taht il-mizuri 313 u 323 tal-Fond Ewropew ghall-lzvilupp
Rurali, sabiex isiru bosta progetti zghar fil-kampanja taghna, |li eventwalment jiffurmaw il-Heritage
Trail madwar il-lokalita. Dawn l-applikazzjonijiet gew kollha approvati mill-MEPA u fil-gimghat i
ghaddew gie ffirmat il-kuntratt flimkien mal-Paying Agency, liema kuntratt ra lill-Kunsill Lokali ta’
Had-Dingli jiehu madwar €450,000 minn fondi Ewropej. Dawn il-progetti ser ikunu ged isiru matul
dawn is-sentejn li gejjin.

Nemmnu li #ad-Dingli ghandha potenzjal turistiku kbir. Skont il-Market Profile Survey 2008 mahrug
mill-MTA, juri kif bejn is-sena 2003 u dik 2008, zaru I-lokalita’ ta’ Had-Dingli medja ta’ 30% tat-turisti
li jzuru pajjizna fis-sena. Xejn ingas minn 2 Miljun turist zaru Had-Dingli u l-irdumijiet tieghu.

Propju wara li I-Kunsill Lokali gab id-devoluzzjoni ta’ zewgt ikmamar fuq I-Irdumijiet, hareg it-Tender
sabiex il-privat jibni u jmexxi ¢-Centru tal-Visitaturi ghal dawn I-ghaxar snin li gejjin. Dan ser ikun I-
ewwel xorta ta’ investiment minn Kunsill Lokali f'Malta. Fix-xhur |i ghaddew hargu I-permessi
mehtiega mill-MEPA u nbeda ix-xoghol immedjatament. Huwa mahsub li dan ié¢-centru jkun
inawgurat aktar tard matul din is-sena.

Ambjent u Indafa

[I-Kunsill Lokali zamm kuntatt regolari ma’ Administrative Law Enforcement Police u d-direttorat tal-
MEPA li huwa responsabbli mill-infurzar. Kemme-il darba ittiehdu Il-azzjonijiet mehtiega sabiex isiru
oggezzjonijiet ghall-izvilupp propost jew hidma li tkun saret jew ghaddejja minghajr il-permessi
mehtiega.

Ghall-ewwel darba I-Kunsill Lokali dahal ghall-kuntratt fejn it-tindif tat-toroq urbani fil-lokalita, fl-
erba’ snin li gejjin ser ikunu ged jitnaddfu darbtejn fil-gimgha, bil-hidma ssir mit-Tnejn sas-Sibt.
Qabel dawn kienu jsiru mill-haddiem tal-Public Works li kien seconded mal-Kunsill Lokali. Dan issa
ittiehed lura mill-MRRA. Ghalkemm ix-xoghol kien isir xorta wahda, wiehed japprezza li ma kienx
hemm hidma regolari. Dan ser ikun ifisser li allura I-lokalita ta’ #ad-Dingli ser tkun tiggwadanja minn
servizz ec¢cezzjonali ta’ indafa fit-toroq.

Permezz tal-handyman tal-Kunsill Lokali, isir it-tindif fil-kampanja Dinglija. Dan jikkonsisti minn qtugh
ta’ haxix u gbir ta’ skart goff li jintrema minn Zzmien ghall-iehor.

F'dak li ghandu x’jagsam ma’ gbir ta’ skart, hawn ukoll il-Kunsill Lokali kompla sahhah is-servizz
tieghu. Il-gbir ta’ skart goff minn kull min jitlob is-servizz ged isir fug jumejn fil-gimgha (qabel kien
nhar ta’ Sibt biss); waqt li zdiedet gurnata ohra ta’ skart isseparat (issa it-Tlieta u I-Gimgha) u I-Bring
in Sites telghu ghal 3 settijiet fil-lokalita taghna.



Fir-rigward tas-servizz ta’ skart domestiku, il-Kunsill Lokali dahal ghal kuntratt gdid ghal dawn I-erba’
snin li gejjin. Hawn ukoll zammejna |-gbir ta’ nhar ta’ Hadd u |-Festi Pubbli¢i nkluzi sabiex ir-residenti
jinghatalhom is-servizz kuljum. Sar ftehim mal-Kuntrattur il-gdid ukoll sabiex fi Zzmien sitt xhur
jinvesti f'vettura gdida skont l-istandards Ewropej. Nhar it-Tnejn 14 ta’ Gunju huwa beda jaghmel
uzu minn vettura moderna u gdida sabiex b’hekk tejjibna wkoll il-livell ta’ servizz moghti f'dan il-
gasam ukoll.

ll-gonna tal-lokalita gew attrezzati bis-sistemi ta’ CCTV’s u ssir z-zamma regolari taghhom skont il-
htiega.

Gew ukoll installati I-pannelli fotovoltaji¢i fuq il-bini tal-Kunsilli Lokali, wagqt li I-Kunsill Lokali ghadu
kemm nieda wkoll Strategija ta’ Hidma ghal dawn |-10 snin li gejjin, bl-ghan ahhari li I-lokalita

tizviluppa b’mod mill-aktar sostenibbli.

Saru wkoll diversi thawwil ta’ sigar fil-gonna u kampanja Dinglija.

Edukazzjoni ghall-Hajjitna

[I-Kunsill Lokali f'dawn is-sentejn investa bil-kbir fil-gasam tal-Edukazzjoni. Sahhah il-korsijiet li kien
diga qed iwettaq waqt li introduca diversi aspetti ohrajn f'dak li ghandu x’jagsam taghlim ghall-hajja.
Saru ghexieren ta’ korsijiet u attivitajiet li saru fl-ogsma tal-Edukazzjoni, I-Arti, I-Kultura u Sports.

[I-Kunsill Lokali ukoll ged jaghmel I-arrangamenti mehtiega sabiex il-librerija pubblika, li matul dawn
is-snin kompliet tikber bin-numru ta’ kotba mixtrija, tinzel minn go nofs I-Iskola Primarja ghall-klassi li
tkun taghti dirett fuq it-Triq il-Kbira. Dan sabiex titjieb I-a¢¢essibilita u anke tkun aktar vizibbli. L-ghan
huwa li aktar nies jithajru jmorru jisselfu I-kotba.

Diversi residenti jaghmlu donazzjonijiet ta’ kotba b’mod regolari, waqt li numru ta’ kotba ohrajn
jinghataw mill-Kunsill Lokali lill-istudenti f'okkazjonijiet varji bhal Jum il-Premjazzjoni.

Tfal mill-lskola Primarja ta’ kull sena jzommu appuntament mas-Sindku fejn flimkien mieghu
jiddiskutu I-hidma taz-zewg partijiet.
Harsien So¢jali

[I-Kunsill Lokali rega’ dahal f'’kuntratt gdid ta’ provista tat-trasport ghal dawk I-anzjani li jzuru d-Day
Centre. Dan is-servizz jinghata lill-anzjani bi problemi ta’ mobbilita nhar ta’ Tnejn, Erbgha u Gimgha.

B’'mod kontinwu I-Kunsill jikkopera wkoll mal-Amministrazzjoni ta’ dan i¢-¢entru permezz ta’ festini
f'diversi okkazjonijiet matul is-sena u attivitajiet varji.

Komplejna noffru wkoll is-servizz ta’ handyman lill-anzjani li jinsabu wahedhom wagqt li s-Sindku
zamm l-appuntament ta’ zjajjar regolari fil-festi, bhall-Milied, lil dawk I-anzjani li jinstabu wehidhom
gewwa djarhom.

Ta kull sena |-Kunsill Lokali dejjem offra s-servizz minghajr hlas ta’ tilgim kontra I-influwenza
minghajr ebda hlas.



Gewwa |-bini Amministrattivi tal-Kunsill komplejna noffru s-servizz minghajr hlas ta’ mili ta’ formoli
tal-passaport, Income Tax u VAT.

[I-hidma mal-Ghaqdiet lokali hija wahda kontinwa, fejn tezisti rabta b’sahhita u serena bejn il-
partijiet.

Qrib il-Poplu

Permezz tar-Rivista u mezzi ta’ komunikazzjoni ohrajn bhall-Website u Facebook, il-Kunsill Lokali
jzomm kuntatt dirett mar-residenti b’mod kontinwu. Isiru diversi lagghat ta’ konsultazzjoni mar-

residenti qabel jittiehdu certu decizjonijiet ta’ importanza kbira.

[l-kuntatt mar-residenti jinzamm ukoll fid-diversi attivitajiet varji li huwa jtella’ (ez. ll-Karnival, diversi
Wirjiet Agrarji minn zmien ghall-iehor, festi tal-Milied ec¢).



